Na osnovu člana 61. stav (2) Zakona o upravi (“Službeni glasnik BiH”, br. 32/02, 102/09 i 72/17) i člana 33c. Zakona o finansiranju institucija Bosne i Hercegovine („Službeni glasnik BiH“, br. 61/04, 49/09, 42/12, 87/12, 32/13, 38/22 i 44/25), direktor Agencije donosi

PROCEDURE
O POSTUPKU SREDNJOROČNOG PLANIRANJA U 
AGENCIJI ZA ZAŠTITU LIČNIH PODATAKA U BOSNI I HERCEGOVINI

Član 1.
(Predmet Procedura)
Ovim Procedurama je definisan postupak srednjoročnog planiranja u Agenciji za zaštitu ličnih podataka u Bosni i Hercegovini (u daljem tekstu: Agencija).

Član 2.
(Odgovornost za izradu)
(1) Za izradu Srednjoročnog plana rada Agencije odgovoran je direktor Agencije.

(2) Srednjoročni plan rada Agencije priprema se svake godine za period od tri godine.

Član 3.
(Radna grupa)
(1) Direktor Agencije imenuje radnu grupu za izradu Srednjoročnog plana rada Agencije (u daljem tekstu: Radna grupa).  

(2) Radna grupa se sastoji od predstavnika svih organizacionih jedinica.

(3) Koordinator radne grupe upravlja procesom planiranja, inicira konsultacije, komunicira sa drugim institucijama i priprema odluku o usvajanju srednjoročnog plana rada za direktora Agencije.

(4) Radna grupa ima za cilj da uspostavi programe Agencije, programske aktivnosti i projekte, da definira ciljeve programa i pokazatelje na nivou programa, programskih aktivnosti i projekata, kao i da isplanira troškove po elementima programske klasifikacije, da evidentira mjere na osnovu strateških dokumenata koje će Agencija provoditi u naredne tri godine, povezane pokazatelje i izvore finansiranja za provođenje mjera.

(5) Srednjoročni plan rada Agencije je baziran na programskom budžetu Agencije, Razvojno-investicionog programa/ Program javnih investicija institucija Bosne i Hercegovine, odnosno relevantnom strateškom okviru.

Član 4.
(Izrada Nacrta Srednjoročnog plana rada)
(1) Na osnovu definisanih ciljeva, programa i projekata Agencije, koordinator Radne grupe predlaže elemente za izradu Nacrta srednjoročnog programa rada Agencije.

(2) Radna grupa priprema Nacrta srednjoročnog programa rada Agencije u skladu sa Odlukom o postupku srednjoročnog planiranja, praćenja i izvještavanja u institucijama Bosne i Hercegovine („Službeni glasnik BiH“, br. 48/24) i Priručnika za izradu srednjoročnog plana rada institucije Bosne i Hercegovine.

Član 5.
(Javne konsultacije)
(1) Nacrt srednjoročnog plana rada se objavljuje na web stranici Agencije najkasnije do 15. avgusta tekuće godine.

(2) Javne konsultacije traju 15 dana od dana objave.

Član 6.
 (Donošenje Srednjoročnog plana rada)
Nakon završenih konsultacija iz člana 5. ovih Procedura direktor Agencije donosi Srednjoročni plan rada najkasnije do 10. septembra tekuće godine i isti objavljuje na web stranici Agencije.


Član 7.
(Stupanje na snagu)
Procedure o postupku srednjoročnog planiranja u Agenciji za zaštitu ličnih podataka u Bosni i Hercegovini stupaju na snagu danom donošenja, a objavljuju se na oglasnoj tabli i web stranici Agencije.

